
Manifestazione a Palermo per la morte di Falcone e Borsellino

Lu scantu di lu scuru

Ci fu un mumentu ni stu paisi / ca lu tiempu era scurusu
agghiurnava ogni matina / quarchi cadaviri intra un pirtusu

la Caniattì di li cientu paisa / ca pruduciva prusperità
miezzu na faida si vinni a truvari / ca s’ammazzava senza pietà.

Si scannavanu comu vutieddri / pi aviri lu scettru di lu cumannu
cu avissi vinciutu putìa mangiari / in un lemmu d’oru senza lu funnu

c’era ferocia mai vista a lu munnu / tra cosa noscia e li stiddrari
arrivannu a lu puntu tali / di du magistrati nzina ammazzari.

Ora la mafia pari nfussata / comu na tarpa sutta la terra
finì lu tiempu di la lupara / cu lu cumputer si fà la guerra

povira terra lusciu nun vidi / si nun riconquisti la tò dignità
allura ncucchiati nsiemi luttammu / contru mafia e marvagità.

                               Caniattì noviemmrru 2004

